
TANZANIA
HESABU NA ELIMU JUMUISHI

Pamoja na maendeleo katika kukuza usawa na upatikanaji wa elimu nchini Tanzania, stadi za msingi katika
kusoma na kuhesabu zinabaki kuwa na changamoto ya kila siku kwa wanafunzi wengi. Mradi wa Hesabu
na Elimu Jumuishi umeundwa kuboresha mafunzo ya hesabu kwa watoto katika madarasa ya chini na
kushughulikia mahitaji ya elimu jumuishi kwa watoto wenye ulemavu. Mradi huu unatokana na mradi wa
USAID wa Tusome Pamoja kusaidia elimu jumuishi katika maeneo ya mradi na kutoa msaada wa
kitaalamu, vifaa vya kufundishia, na msaada kwa wanafunzi shuleni na darasani.

Walengwa wanaonufaika ni pamoja na wanafunzi wote wa darasa la | na 2 pamoja na waalimu na
viongozi wa elimu katika shule za msingi za serikali. Wakipatiwa mafunzo endelevu, wanafunzi watapatiwa
ujuzi wa hesabu katika mpangilio jumuishi.

Hesabu na elimu Jumuishi inafanya kazi kwa kushirikiana na Wizara ya Elimu, Sayansi na Teknolojia, Ofisi
ya Rais Tawala za Mikoa na Serikali za Mitaa, Wizara ya Elimu na Mafunzo ya Amali ya Zanzibar, Ofisi ya
Rais Tawala za Miko ana Serikali za Mitaa — ldara Maalum (Zanzibar), na sekretarieti za mikoa.

MALENGO YA MRADI

Malengo ya Hesabu na Elimu Jumuishi yamebuniwa sambamba na
vipaumbele vya Mkakati wa Kitaifa wa Serikali ya Tanzania ya
Mpango wa Maendeleo wa Sekta ya elimu Jumuishi. Malengo hayo
ni pamoja na:

e Kutoa vifaa sahihi na muhimu vya kufundishia na kujifunzia
hesabu;

e Kufanya kazi na waalimu katika kutumia zaidi vifaa vya
hesabu kwa ufanisi kufundishia na kujifunzia darasani;

e Kufanya kazi na shule kutoa uongozi, usimamizi, mafunzo,
na ushauri katika kusaidia ufundishaji wa hesabu;

e Kutoa vifaa vya kufundishia na kujifunzia na mbinu za
mafunzo ambazo huzingatia mahitaji ya watoto wenye
ulemavu; na

e Kuhakikisha kuwa watoto wenye ulemavu hawakumbani
na unyanyapaa au ubaguzi katika shule zao na jamii na
wanapata na kushiriki katika masomo.

MATOKEO YANAYOTARAJIWA

Mwisho wa mradi, tunatarajia yafuatayo:

o Kufikia zaidi ya walimu 10,000 na vifaa vya kufundishia na
kujifunzia, na mafunzo kupitia mitaala ya hesabu
iliyokubaliwa kitaifa kuhusu namna ya kutoa msaada mzuri
wa kielimu kwa watoto wenye ulemavu. Vifaa hivi
vinajumuisha kitengo kimoja cha nyongeza kwa kila darasa
na nakala moja ya mtaala wa hesabu kwa waalimu kwa kila
darasa;

e Zaidi ya wanafunzi 700,000 watanufaika na vifaa vya
kufundishia na mbinu za mafunzo za hesabu.

BAJETI Dola za Marekani milioni 13.5

MUDA
Oktoba 2019 — Januari 2021

